
	               Իրավական ակտի հիմնավորումը

	1.
	Անհրաժեշտությունը

	
	<<Հայաստանի Հանրապետության կառավարության 2002 թվականի սեպտեմբերի 12-ի N 1579-Ն որոշման մեջ լրացումներ և փոփոխություն կատարելու մասին>> Հայաստանի Հանրապետության կառավարության որոշման նախագծի ընդունման անհրաժեշտությունը պայմանավորված է ՀՀ կրթության և գիտության նախա​րարու​​թյու​նում կատարված բիզնես գործընթացների նկարագրության արդյունքում առաջացած առաջարկներով և բխում է ՀՀ վարչապետի <<Հայաստանի Հանրա​պետության կրթության և գիտության նախարարու​թյան բիզնես գործընթացների կանոնակարգման միջոցառում​ների ծրագիրը հաստատելու մասին>> 8  սեպտեմբերի 2011 թվականի  N 850-Ա որոշման պահանջներից:


	2.
	Ընթացիկ իրավիճակը և խնդիրները

	
	ՀՀ կրթության և գիտության նախարարությունը (այսուհետ` նախարարություն) իր գործունեությունն իրականացնում է ՀՀ կառավարության 2002թ. սեպտեմբերի 12-ի N1579-Ն որոշմամբ հաստատված կանոնադրության համաձայն: 

Նախարարությանը կանոնադրությամբ վերապահված է թվով 41 գործառույթ, որոնցից մեծամասնությունն ամրագրված է կրթությանն ու գիտությանը վերաբերող հիմնական օրենքներով: 

Այդ գործառույթներից 5-ը կրկնվում են կանոնադրության այլ կետերում ,15-ը`  զ), է), ժզ), ժէ), ժթ), Ժթ2), Ժթ3), ժթ6), իա), իբ), իե3), իը), լ), լբ) և լդ)  միանգամյա բնույթ ունեն, այսինքն` սահմանում են կոնկրետ կարգի մշակում,  հանդիսանում են կրթության ոլորտի քաղաքականության մշակման տարր, կարող են համարվել աշխատանք, այլ ոչ գործառույթ:  

Նախարարությանը վերապահված 4 գործառույթներ, որոնք վերաբերում են լիցենզիաների տրամադրմանը, բնորոշ չեն նախարարության կառուցվածքային ստորաբաժանմանը և պետք է իրականացվեն համապատասխան առանձնացված ստորաբաժանման` լիցենզավորման գործակալության կողմից:

	
	Տվյալ բնագավառում իրականացվող քաղաքականությունը

	
	Իրավական ակտի նախագիծը բնագավառի քաղաքականության մեջ սկզբունքային փոփոխություններ չի առաջացնում:



	4.
	Կարգավորման նպատակը և բնույթը

	
	Ելնելով վերոշարադրյալից` առաջացել է նախարարությանը` կանոնադրությամբ վերապահված գործառույթների վերանայման, կրկնվող կետերի բացառման, ինչպես նաև նախարարության իրավասությունը` ըստ ուսումնական հաստատությունների նախնական մասնագիտական և միջին մասնագիտական, բարձրագույն և հետբուհական մասնագիտական կրթության կրթական ծրագրերով պետության կողմից ուսման վարձի լրիվ փոխհատուցման տեղերի և մասնագիտությունների ձևավորման և բաշխման, հրատարակությունները, որոնց իրացումը ազատվում է ԱԱՀ-ից, որպես դպրոցական, գիտական ուսումնական, մանկական հաստատելու կամ երաշխավորելու գործառույթը  ամրագրելու , <<Ներքին աուդիտի մասին>> ՀՀ օրենքով  նախատեսված լիազորությունների իրականացումը կազմակերպելու նպատակով ֆինանսական կառավարման, հսկողության և ներքին աուդիտի գործառույթների (պետական ներքին ֆինանսական հսկողության համակարգի) կարգավորման և համակարգման համար պատասխանատու ստորաբաժանում ստեղծելու անհրաժեշտությունը:


	5.
	Նախագծի մշակման գործընթացում ներգրավված ինստիտուտները և անձիք

	
	ՀՀ կրթության և գիտության նախարարություն

	6.
	Ակնկալվող արդյունքը

	
	Իրականացվող փոփոխությունների արդյունքում ակնկալվում է նախարարության կողմից իրականացվող գործառույթների առավել արդյունավետ կազմակերպում, կանոնադրությունը համապատասխանեցնելու  ՀՀ օրենսդրությամբ, կառավարության որոշումներով և այլ իրավական ակտերով փաստացի իրականացվող գործառույթներին:



	7.
	


